
SUĠĠERIMENTI 

Il-Kumitat għas-Suq Intern u l-Ħarsien tal-Konsumatur jistieden lill-Kumitat għall-Affarijiet 

Legali, bħala l-kumitat responsabbli, biex jinkorpora s-suġġerimenti li ġejjin fil-mozzjoni għal 

riżoluzzjoni tiegħu: 

1. Jiddispjaċih dwar il-fatt li l-ewwel rapport tal-Kummissjoni dwar l-implementazzjoni tad-

Direttiva 2003/8/KE ġie ordnat biss fl-2010 u ġie trażmess lill-Parlament Ewropew biss fl-

2012 u li n-nuqqsijiet tad-direttiva ġew analizzati biss għaxar snin wara d-dħul fis-seħħ 

tagħha; 

2. Jiddispjaċih dwar il-fatt li l-Kummissjoni ma tindirizzax speċifikament il-proċeduri 

Ewropej li għalihom tapplika wkoll id-Direttiva dwar l-Għajnuna Legali, bħal pereżempju 

l-Proċedura Ewropea għal Talbiet Żgħar, minkejja l-fatt li setgħet kienet studjata l-

applikazzjoni tad-direttiva għall-proċedura msemmija hawn fuq waqt il-perjodu mill-

1 ta’ Jannar 2009 sal-31 ta’ Diċembru 2010. 

3. Jiddispjaċih li fl-Istati Membri, mhux  il-konsumaturi u n-negozjanti, iżda wkoll il-

membri tal-professjonijiet legali u l-assoċjazzjonijiet tal-konsumaturi, fil-parti l-kbira, 

huma konxji tal-għajnuna legali nazzjonali u mhux konxji ta’ dik Ewropea; 

4. Huwa tal-opinjoni li anki proċeduri Ewropej oħrajn, bħal pereżempju l-Proċedura 

Ewropea għal Talbiet Żgħar u l-Proċedura tal-Ordni ta’ Ħlas Ewropea, mhumiex 

magħrufa u li l-politika ta’ informazzjoni attwali, jekk tibqa’ tiġi segwita, mhux se 

tikkontribwixxi biex tagħmilhom aktar magħrufa; jistieden lill-Kummissjoni u l-Istati 

Membri jipprovdu informazzjoni ċara u aċċessibbli dwar l-għajnuna legali preliminari u 

dwar l-użu ta’ metodi alternattivi ta’ riżoluzzjoni ta’ tilwim; 

5. Jitlob li jkun żviluppat pool ta’ għajnuna legali aġġornat u faċli jintuża fl-Ewropa kollha li 

minnu jkun possibbli li jinstabu avukati li jagħtu għajnuna lill-benefiċjarji ta’ għajnuna 

legali; jiddikjara li, f’dan ir-rigward, għandhom ikunu speċifikati l-lingwa jew il-lingwi 

mitkellma mill-avukati li jipparteċipaw u s-sistemi ġuridiċi li huma familjari magħhom; 

iħeġġeġ lill-Kummissjoni, f’kooperazzjoni mal-Istati Membri, tappoġġja taħriġ speċifiku 

għall-avukati li jipprovdu l-għajnuna legali; 

6. Jistieden lill-Kummissjoni u l-Istati Membri jagħtu attenzjoni partikolari lill-gruppi l-aktar 

vulnerabbli biex jiżguraw li l-ħtiġijiet tagħhom ikunu kkunsidrati; 

7. Jikkunsidra li jkun xieraq li, konformi mas-sistemi ta’ għajnuna legali nazzjonali eżistenti, 

tiġi stabbilita awtorità kompetenti unika fl-ambitu tal-għajnuna legali transkonfinali 

b’uffiċċju ċentrali f’kull Stat Membru li tirċievi u tittrażmetti l-applikazzjonijiet għall-

għajnuna legali; 

8. Jinnota li, f’rapport sussegwenti, għandhom jiġu inklużi n-numru u l-oqsma tal-kawżi, 

imqassma skont il-pajjiż, biex tinkiseb stampa aktar dettaljata u aktar preċiża dwar kif qed 

jintuża l-istrument; 

9. Jinnota li sabiex tkun żgurata l-kontinwità tal-proċedimenti mibdija, għandu jkun hemm 

titjib fil-ħażna temporanja u permanenti tal-forom meħtieġa għall-għajnuna legali, kif 

ukoll il-forom għal proċeduri oħrajn, partikolarment il-Proċedura għal Talbiet Żgħar u l-

Proċedura ta’ Ħlas Ewropea, li fost l-oħrajn jiżguraw li dawn ikunu jidhru bl-istess mod 

fil-lingwi kollha, inkluż fuq il-websajt tal-Atlas Ġudizzjarju Ewropew dwar Kwistjonijiet 

Ċivili u l-Portal Ewropew tal-Ġustizzja Elettronika; jistieden lill-Kummissjoni tieħu 

miżuri immedjati għal dan il-għan; 

10. Jenfasizza li għalkemm in-Netwerk Ġudizzjarju Ewropew dwar il-kwistjonijiet ċivili u 

kummerċjali msemmi fir-rapport jipprovdi informazzjoni dwar l-għajnuna legali, din l-

informazzjoni ġiet aġġornata l-aħħar fit-12 ta’ Lulju 2007; 

11. Huwa tal-opinjoni li bil-għan li jiġu stabbiliti kriterji ekonomiċi biex tingħata għajnuna 

legali, għandha tingħata aktar konsiderazzjoni għal-livelli differenti tal-għoli tal-ħajja fl-

Istati Membri varji u għandu jkun ippreċiżat kif dawn id-differenzi jistgħu jiġu 

kkunsidrati; 

12. Jenfasizza li l-kriterji ekonomiċi biex wieħed jirċievi għajnuna legali għandhom jitjiebu u 

jkunu ċċarati biex jiġu evitati diverġenzi serji fl-interpretazzjoni, pereżempju bħal fil-każ 

li l-Istat Membru tal-oriġini jikkonferma li l-applikant ikollu dritt għal għajnuna legali 

filwaqt li l-qorti kompetenti tirrifjuta t-talba, jew bil-kontra, jew bħal fil-każ fejn id-

dokumenti mibgħuta mill-applikant li għandu r-residenza tiegħu fi Stat Membru ieħor biex 

jiċċertifika l-kundizzjoni ekonomika joħolqu diffikultajiet fl-interpretazzjoni għall-Istat li 

jintalab jagħti l-għajnuna legali. 

13. Jirrakkomanda li l-ispejjeż koperti mill-għajnuna legali jinkludu wkoll l-ispejjeż ta’ kull 

preżenza obbligatorja quddiem imħallef jew awtorità oħra li tevalwa t-talba jew spejjeż 

assoċjati ma’ dan. 

14. Jissuġġerixxi lill-Istati Membri jagħmlu aktar sforzi biex ikunu konformi mal-Artikolu 18 

tad-Direttiva 2003/8/KE (Direttiva dwar l-Informazzjoni); 

15. Jistieden lill-Kummissjoni tippromwovi kampanji informattivi Ewropej li jkunu mmirati 

għall-pubbliku ġenerali u l-professjonijiet ġuridiċi; jistieden lill-Istati Membri jwettqu 

miżuri aktar effikaċi biex jinformaw lill-konsumaturi, in-negozji u d-diversi atturi involuti 

fil-provvista tal-għajnuna soċjali rigward miżuri Ewropej li jirrigwardaw tilwim 

transkonfinali ċivili u kummerċjali u dwar l-opportunitajiet disponibbli għalihom f’din il-

konnessjoni, speċjalment fir-rigward tad-dritt għal għajnuna legali. 

16. Huwa tal-fehma li l-Istati Membri, partikolarment minħabba li s-suq intern dejjem qed 

jikber, għandhom jimpenjaw ruħhom favur ir-riżoluzzjoni tat-tilwim ġuridiku – inklużi 

f'każijiet fejn l-għajnuna legali Ewropea tkun permezz ta' mezzi moderni ta' 

komunikazzjoni li jiffrankraw l-ispejjeż. iħeġġeġ lill-Kummissjoni tipprovdi appoġġ 

finanzjarju u inkoraġġiment għal tali sforzi; 

17. Jistieden lill-Kummissjoni tippreżenta proposta riveduta biex tneħħi l-punti dgħajfa u n-

nuqqasijiet fil-mod ta’ interpretazzjoni msemmija fir-rapport tagħha (COM(2012) 0071), 

kif ukoll is-sitwazzjonijiet mhux koperti, u tipprovdi aktar armonizzazzjoni tal-

leġiżlazzjoni tal-Istati Membri bil-għan li tevita aktar nuqqas ta’ ftehim u lakuni ġuridiċi. 



 

AD\933049MT.doc 5/6 PE504.091v02-00 

 MT 

18. Jistieden lill-Kummissjoni tiżgura li l-Istati Membri li wara kważi għaxar snin ikunu 

għadhom ma implementawx bis-sħiħ id-dispożizzjonijiet, jagħmlu dan mingħajr telf ta’ 

żmien. 

19. Jitlob l-Istati Membri li għadhom ma ffirmawx jew ma rratifikawx il-Konvenzjoni tal-Aja 

tal-25 ta’ Ottubru 1980 dwar l-Aċċess Internazzjonali għall-Ġustizzja biex jipproċedu 

f’din id-direzzjoni. 



 

PE504.091v02-00 6/6 AD\933049MT.doc 

MT 

RIŻULTAT TAL-VOTAZZJONI FINALI FIL-KUMITAT 

Data tal-adozzjoni 11.4.2013    

Riżultat tal-votazzjoni finali +: 

–: 

0: 

27 

0 

1 

Membri preżenti għall-votazzjoni finali Adam Bielan, Preslav Borissov, Jorgo Chatzimarkakis, Sergio Gaetano 

Cofferati, Birgit Collin-Langen, Lara Comi, António Fernando Correia 

de Campos, Cornelis de Jong, Christian Engström, Vicente Miguel 

Garcés Ramón, Philippe Juvin, Hans-Peter Mayer, Franz Obermayr, 

Sirpa Pietikäinen, Mitro Repo, Zuzana Roithová, Christel Schaldemose, 

Andreas Schwab, Catherine Stihler 

Sostitut(i) preżenti għall-votazzjoni finali Jürgen Creutzmann, Ashley Fox, María Irigoyen Pérez, Emma 

McClarkin, Sylvana Rapti, Olle Schmidt, Olga Sehnalová, Sabine 

Verheyen 

Sostitut(i) (skont l-Artikolu 187(2)) 

preżenti għall-votazzjoni finali 

Jutta Steinruck 

 
 


